
Член
2

(поими)

16. Рекретивна зона (ревир) е дел или цело риболовно подрачје на кое може да се врши рекреативен и спортски риболов. Рекреативната зона со посебни карактеристики по однос на видовите риби и посебен режим на организирање на рекреативниот риболов се определуваат како атрактивни рибовни зони; 
Образложение: Ова нема ама никаква логика. Треба да се прецизира што е атрактивна рекреативна зона посебно, а не во овоаа дефиниција. Вака прави забуни.
Одговор: Се прифаќа, дополнително ќе се дефинира што е атрактивна риболовна зона во поимите.

25. Риболовно подрачје е риболовна вода на која има услови за вршење на комерцијален риболов, или организирање на рекреативен риболов. 
Обрзаложение: Вакава дефиниција нема логика. Вака се поистоветуваат риболовна вода и рибоовно подрачје. Истата дефиниција е и за Риболовна вода. Треба да си остане како што беше порано.

Одговор: Делумно се прифаќа. Поимот po број 25 прецизно го дефинира риболовното подрачје, а поимот за риболовните води дополнително ќе биде уреден како дел од членот 4.

Член 5

(Поделба на риболовните води) 

Образложение: Не може вака да се поделат. Риболовните подрачја си се риболовни подрачја. Реките не влегуваат во рамките на риболовно подрачје, тие се риболовни ревири.

· Предлог измена :

Предлагаме (Риболовните подрачја да останат иста категорија како во предходниот Закон, реките да не преставуваат риболовно подрачје и истите да се стекнат со статус на Риболовни ревиери)

Одговор: Не се прифаќа. Со овој текст на законот риболовни подрачја се сите риболовни води на кои може да се врши комерцијален и да се организира рекреативен риболов. Определувањето на риболовните зони и рекреативните зони (ревири) на овој начин е многу појасно и согласно искуствата од земјите во регионот. 

Член 11

(управување и користење на риби и други водни организми)

Корисници на рибите и другите водни организми од риболовните води за вршење комерцијален и организирање рекреативен  риболов се домашни и странски правни лица.

Забелешка : Зошто и странски лица? 

Одговор: Се прифаќа. Од досегачното искуство на објавените повици за доделување концесија не се јавил ниту едно странско правно лице.  

Член 20

(Право на учество) 

Во постапката за доделување на користење на рибите и другите водни организми за вршење комерцијален риболов може да учествуваат домашни и странски правни лица регистрирани за дејност рибарство или општа клаузула за бизнис со регистрирана подружница за дејност рибарство, согласно  Законот за трговските друштва и согласно Нациолналната класификација на дејности. 

Доколку странско правно лице учествува во постапката за доделување на користење на рибите и другите водни организми мора да има регистрирано подружница со дејност рибарство, согласно  Законот за трговските друштва.
Образложение: Ова во целос не е во ред. Вака предимство како да се дава на правните лица, а здруженијата се ставаат во подредена положба. Вака никогаш не било и не треба да биде. Предност треба да имаат риболовните здруженија, а ако нема заинтересирано риболовно здружение тогаш под посебни услови да може да биде концесионер правно лице. Нема земја во Европа каде е ова вака организирано. Сегде предност имаат риболовните здруженија, а некаде само риболовни здруженија може да организираат рекреативен и спортски риболов.

Одговор: Не се прифаќа. Со предложеното решение во законот се даваат еднакви услови како за субјектите регистрирани согласно Законот за трговските друштва и Законот за здружанија и фондации. А напротив, со доставениот предлог за измена и образложение се фаворизираат здруженијата.

Предлог измена :

Предлагаме ( Странска фирма како и во другите европски земји да нема можност да учествува во постапката за доделување на користење на рибите и други водни органзми, бидејќи ендемичните видови на риби и организми може да извезуваат и злоупотребуваат)

Одговор: Се прифаќа. Поврзано со соодветна измана во член 11.

Член  21

(Услови)

Заинтересираните правни лица кои учествуваат на јавниот повик мора да ги исполнуваат следниве услови: 

· да имаат вработено потребен број лица - рибочувари предвидени во риболовната основа;

· да поседуваат или користат простории за вршење на дејноста; 

· да поседуваат или користат најмалку едно моторно волило и/или пловен објект  за вршење на контрола и надзор;

· да поседува техничка опрема за вршење контрола и надзор и

· да поседуваат или користат минимум опрема потребна за вршење комерцијален риболов (само за вршење комерцијален риболов).

Образложение:  Сето ова е непотребно да се бара од причина што заинтересираните ќе лицитираат и ќе понудат пари за да стопанисуваат со риболовната вода. Зошто би требало да го има ова однапред. За да стопанисува сето ова ќе му биде потребно и ќе го обезбеди кога ќе почне да стопанисува. Бесцелно е да се бара ова само за да може некој да конкурира. ЦЕЛ ЧЛЕН ТРЕБА ДА СЕ ИЗБРИШЕ.

Одговор: Не се прифаќа. За секое учество на јавен повик субјектите треба да исполнуваат и одредени услови за квалитено извршување на концесиските обврски. Наведените услови се основни за правилно вршење на концесиската дејност и треба да бидат исполнети пред ушество на повиците.

Член 22

(Почетна вредност)

Најмалата  вредност за користење на рибите и другите водни организми за комерцијален риболов се определува во Планот за управување и користење за одделната риболовна вода и претставува почетна вредност за учество на Јавниот повик.

Најмалата вредност за користење на рибите и другите водни организми за рекреативен риболов изнесува најмалку 10% од наплатениот надоместок за вкупно издадените дозволи на годишно ниво и претставува почетна вредност за учество на Јавниот повик.
Образложение: Ова е веќе дефинорано. Цената се одредува во планот за управување и најмалку е 30.000 денари. Така да овој став е непотребен. Материјата е веќе регулирана.

Одговор: Не се прифаќа. Ова не е не е никаде дефинирано. Во став 1 од овој член се пропишува дека почетната вредност за учество во јавниот повик за користење на рибите за комерцијален риболов се определува во планот за управување Во ставот 2 пак е пропишано дека најмалата (почетна) вредност за рекреативен риболов 10% и истата не се одредува во планот за управување. 

Во член 11 пак е утврдено дека без оглед на остварените средства од продадените дозволи, надоместокот за рекреативен риболов кој треба да се уплати не може да изнесува помалку од 30.000,00 денари на годишно ниво.
Член 24

(Евалуација на понуди)

Способноста  на понудувачите од ставот 2 на овој член се докажува со следниве документи:

· потврда дека не е отворена постапка за стечај од надлежен орган; 

· потврда дека не е отворена постапка за ликвидација од надлежен орган; 

· потврда за платени даноци, придонеси и други јавни давачки од надлежен орган; 

· потврда од Регистарот на казни за сторени кривични дела на правните лица дека не му е изречена споредна казна привремена или трајна забрана за вршење на одделна дејност; 

· потврда дека со правосилна пресуда не му е изречена прекршочна санкција забрана за вршење на професија, дејност или должност, односно привремена забрана за вршење одделна дејност;  
· потврда за регистрирана дејност (ПРД) издаден од Централен регистар на Република Македонија;

· тековна состојба на правното лице - понудувач издадена од Централен регистар на Република Македонија; 

· Образложение: ОВА Е НЕПОТРЕБНО ОПТЕРЕТУВАЊЕ. Нема никаква логика и потреба да се бара ова пред доделување на концесија.

Предлог измена :

· Предлагаме: 
· М1 и М2 образец за вработеното лице/лица, рибочувар/и  или со договор ангажирано лице независно од риболовниот ревир и подрачје каде поседува лиценца
· доказ за поседување или користење простории за вршење на дејноста;  по доделување на концесијата.
· доказ за поседување или користење минимум опрема потребна за вршење комерцијален риболов; по доделување на концесијата.
· доказ за поседување или користење  најмалку едно моторно возило и/или пловен објект  за вршење на контрола и надзор; по доделување на концесијата.
· докази за поседување техничка опрема за вршење контрола и надзор (двоглед, телефон, камера, дрон и др. техничка опрема за потребите на рибочуварската служба). по доделување на концесијата.
Одговор: Не се прифаќа. Бараните документи се пакет документи за чие обезбедување не е потребен голем ангажман, а претсавуваат документација која е потребна за да се докаже способноста на понудувачите при евалуацијата. Доставениот предлог за измена пак се однесува  на концесиската дејност при евалуацијата. Доколку некој субјект се пријавува за учество треба да биде сериозен и да понуди со што и како ќе стопанисува.

Член 25

(Електронска аукција)

Електронската аукција се смета за завршена во моментот на истекот на времето определено во објавата,. Доколку во истекот на последните две минути од определеното време за траење на јавното наддавање од страна на учесниците е дадена понуда, крајниот рок за завршување на јавното наддавање се продолжува за уште две минути. Во овој случај, електронската аукција ќе заврши кога за период од следните две минути нема нова дадена понуда или во електронската аукција за рекреативен риболов додека не се достигне понуда од најмногу 100%.(ова треба да се корегира и да се овозможи да се лицитира или наддава со парични средства а не процентуално)

Обрзаложение : Ова е останато од претходниот Закон. Овде нема да се лицитира во проценти туку во конкретна сума.Така да ова треба да се избрише.

Одговор: Не се прифаќа. На електронската аукција за рекреативен риболов наддавањето е изразено во проценти.

Член 35

(риболов) 

Рибарите можат да вршат комерцијален риболов на риболовни води за кои им е издадена легитимацијата и со дозволен рибарски алат и риболовна опрема утврдени во правилникот за дозволени риболовни средства, опрема и впишани во легитимацијата.
Образложение: Во ваквото решение нема логика. Рибарот сам полага, сам ја плаќа легитимацијата и самиот ја добива. Зошто таа се врзува за некој концесионер? Подобро решение е секој рибар да може таа своја лиценца во облик на легитимација да ја користи по свое видување. Да може да работи на повеќе места. Вака излегува дека некому му се издава возачка дозвола, но може да вози само на определени патишта. Нама логика. Штом положил испит за рибар тој може да рибари на сите води и да бара работа на различни риболовни води каде се организира комерцијален риболов.

· Предлог измена :

Предлагаме легитимацијата односно лиценцата да важи за сите риболовни зони и подрачја како и сите лиценци што важат во цела територија на РСМ како на пример 

( возачки дозволи, ловочуварски лиценци лиценциа бирачи на шумски плодови, лиценци за возење на пловни објекти исл.)

Одговор: Не се прифаќа. Не е сватен членот, образложението и предлогот не се компатибилни. Во членот е уредено дека уверението за положен испит го добива кандидатот (и ќе важи за сите води). Легитимацијата се издава на вработено лице кај концесионерот на одделна риболовна вода и може да важи само за таа риболовна вода. Не може еден ист рибар  да биде вработен на повеќе корисници на риби во исто време.

Легитимацијата за рибар престанува да важи со престанок на работниот однос на рибарот и со престанок на договорот за користење. 

Рибарите се должни да ја вратат легитимацијата за рибар на корисниците на рибите и другите водни организми во рок од три дена по престанокот на работниот однос и по престанок на договорот за користење.

Формата и содржината на образецот на легитимацијата за рибар д став 1 на овој член го пропишува министерот.

Забелешка: Целиот член треба да се преработи. Ова не е добро решение.

Одговор: Не се прифаќа. Во членот е добро разработена проблематиката и во истиот јасно е уредено дека кандидатот полага испит и добива уверение за положен испит (кое важи за сите води). Со добиеното уверение, лицето се стекнува со право да може да биде вработен како рибар кај било кој корисник на риби за вршење комерцијален риболов за што му се издава легитимација.  

Член 36 

(заштита)

При утврдување на неправилност рибочуварот на риболовната вода во рок од пет дена поднесува пријава и ги доставува привремено одземените риболовни средства до Државниот инспекторат за земјоделство.

Легитимацијата престанува да важи со престанок на работниот однос на рибочуварот и со престанок на договорот за користење. 

Рибочуварите се должни да ја вратат легитимацијата на корисниците на рибите и другите водни организми во рок од три дена по престанокот на работниот однос и по престанок на договорот за користење. 

Образложение: И на рибочуварите треба да им се овозможи да може да се вработат на различни места. Зошто ова се врзува само за еден концесионер? Нема никаква логика, ниту практична потреба. Треба да му се овозможи на секој рибочувар да може да го менува работодавачот. Лиценцата треба да биде лична. Сам да може да се пријави и да полага испит и да добие лиценца – легитимација за рибочувар. Истата да ја користи кај различни работодавачи.

· Предлог измена :

Предлагаме да може да важат легитимациите и лиценците за било кое риболовно здружение , концесионер, ревир или било каков вид на правно лице од различна природа во правниот промет.
Одговор: Не се прифаќа. Не е сватен членот. Во членот е уредено дека уверението за положен испит го добива кандидатот (и ќе важи за сите води). Легитимацијата се издава на вработено лице кај концесионерот на риби од одделна риболовна вода и може да важи само за таа риболовна вода. Не може еден ист рибочувар да биде вработен на повеќе корисници на риби во исто време.

Член 38

(Испит)
Комисијата е составена од пет члена, од кои три члена од Министерството за земјоделство, шумарство и водостопанство, еден член од Државниот инспекторот за земјоделство и еден член од научна и/или образовна институција.
Образложение: Зошто три члена од МЗШВ? Зошто нема член од МРФ? Зошто не се повеќе членови од научна или образовна инстуција? Тоа би било по логично. Нема логика, ниту некаква оправданост три члена во комисијата да бидат лица од МЗШВ?

· Предлог измена :

Предлагаме во комисијата за полагање на испит за рибочувари да има еден член од Риболовна Федерација на РСМ, заради познавање на проблематиката  теренот на риболовните ревири и зони.

Одговор: Не се прифаќа. Во членот веќе е предвидено во комисијата член да биде претставник од научна или образовна институција. Не е јасно која би била улогата на членот од МРФ. Останатите членови на комисијата се надлежни за одредена област за која се проверува знаењето на кандидатите во текот на испитот. „Познавање на проблематиката  теренот на риболовните ревири и зони“ не е област за проверка на знаењето за време на испитот.

Член 40

(Легитимација за рекреативен риболов)

Рекреативните  риболовци треба да поседуваат легитимација за рекреативен риболов.
Легитимацијата од ставот 1 на овој член ја издава Македонската риболовна федерација  преку риболовните здруженија еднократно, а важноста на легитимацијата се продолжува за секоја наредна година.

Образложение: Вака предложеното решение е  мешање во работата на МРФ и одлучувањето на органите ма МРФ.  Со ова се определува дека најважни активности на МРФ кои се во прилог на риболовците во Македонија се порибување и заштита и тоа со строго дефинирани проценти. Ваквото решение е крајно не практично. Условите се менуваат и се може да се промени. Доколку една година проблем е чувањето на рибите и на концесионерите им е потрбна асистенција, или има води кои не се дадени под концесија, тогаш потрошените средства за заштита може и треба да бидат и над 40%. Ако концесионерите имаат формирано рибочуварски служби кои перфектно ќе функционираат и ако сите води се дадени под концесија тогаш нема да има потреба од трошење на 40% од буџетот на МРФ за чување. Ако некоја година е потребно порибување, тоа може да биде и над 40%. Тоа се пари кои ги уплаќаат рекреативните риболовци. Зошто им се скратува правото сами да одлучуваат како истите ќе ги потрошат и како ќе бидат наменети???? Ова решение нема ама баш никаква логика, ниту е истото практично решение. Ваквото решение не е добро за никого. Во иднина ќе направи многу реални и сериозни проблеми.Што ако некоја година не се потрошат 40% за порибување и 40% за заштита? 

Доколку намерата со воведувањето на овој став е добронамерна и треба да биде во функција на рекреативните риболовци и сака да се укаже на тоа дека порибувањето и заштитата се битни и треба да се наложи на МРФ тоа да го прави, тогаш е подобро да се прифати нашето понудено решение. На тој начин ќе се овозможи рекреативните риболовци преку Управниот одбор на МРФ да донесуваат одлука за користење на сопствените средства, средства кои сами ги уплаќаат, на најдобар начин. 

Ваков член и ограничувања може да има само доколку МЗШВ доделува средства на МРФ или на концесионерите и тие средства треба да бидат строго наменски. На пример тоа може и треба да се направи ако МЗШВ ги намени и насочи уплатените средствата од издадените годишни дозволи на рекреативците, или пак средствата кои ќе се уплаќаат од страна на концесионерите на рибите. Во таков случај е оправдано.

Во зависност од реалните трошоци потребни за изработка или продолжување на легитимацијата, Македонската риболовна федерацијата го одредува надоместокот за нејзиното издавање или продолжување.

Предлог Измена:

Предлагаме: Вака предложеното решение ја исклучува  работата на МРФ и одлучувањето на органите ма МРФ. Вака , преку закон, да определува дека најважни активности на МРФ кои се во прилог на риболовците во Македонија се порибување и заштита и тоа со строго дефинирани проценти. Ваквото решение е крајно не практично. Условите се менуваат и се може да се промени. Доколку една година проблем е чувањето на рибите и на концесионерите им е потрбна асистенција, или има води кои не се дадени под концесија, тогаш потрошените средства за заштита може и треба да бидат и над 40%. Ако концесионерите имаат формирано рибочуварски служби кои перфектно ќе функционираат и ако сите води се дадени под концесија тогаш нема да има потреба од трошење на 40% од буџетот на МРФ за чување. Ако некоја година е потребно порибување, тоа може да биде и над 40%.  Зошто МЗШВ има потреба да дефинира фиксен процент во Закон? Во иднина ќе направи многу реални и сериозни проблеми.Што ако некоја година не се потрошат 40% за порибување и 40% за заштита? 

Доколку намерата со воведувањето на овој став е добронамерна и треба да биде во функција на рекреативните риболовци и сака да се укаже на тоа дека порибувањето и заштитата се битни и треба да се наложи на МРФ тоа да го прави, тогаш е подобро да се прифати нашето понудено решение. На тој начин ќе се овозможи рекреативните риболовци преку Управниот одбор на МРФ да донесуваат одлука за користење на сопствените средства, средства кои сами ги уплаќаат, на најдобар начин. 

Врз основа на погоре наведеното предлагаме процентите да бидат со следниот распоред:

· минимум 20% за порибување

· минимум 20% за контрола на риболовните води

· 60 % за Македонска Риболовна федерација.

Одговор: Не се прифаќа. Со законското решение дека рекреативните  риболовци треба да поседуваат легитимација за рекреативен риболов која издава Македонската риболовна федерација се дава право и одредена улога на Македонската риболовна федерација (која во принцип е формирана организација и реализација на активности поврзани со спортскит риболов - натпреварувања) во организацијата на рекреативниот риболов. Со утврдувањето на давањето на ваквата улога на МРФ се делегираат и задачите и распределбата на средствата, кои не се на МРФ туку на сите членови како што се наведува “најбројната популација во државата“. Целото образложение е насочено кон оправдување дека е потребно различно насочување на процентите за порибување и заштита, додека  предлогот е крајно неприфатлив со оглед на тоа дека токму за овие активности износот е намален, додека процентот за МРФ е зголемен, без никакво објаснување за што би се користеле средстваа. Управниот одбор треба да одлучува колкав ќе биде процентот на распределба на средствата определени за порибување и контрола по риболовно друштво.
Ваков член и ограничувања може да има само доколку МЗШВ доделува средства на МРФ или на концесионерите и тие средства треба да бидат строго наменски. На пример тоа може и треба да се направи ако МЗШВ ги намени и насочи уплатените средствата од издадените годишни дозволи на рекреативците, или пак средствата кои ќе се уплаќаат од страна на концесионерите на рибите.

Остварениот приход на годишно ниво од издавањето или продолжувањето на легитимациите од став 1 на овој член е наменет за:

· корисниците на рибите и другите водни организми, во висина од 40 % наменети за порибување;

· Македонската риболовна федерација во висина од 40%, наменети за контрола на риболовните води и во висина од 20% наменети за надомест на трошоци за издавање и продолжување на легитимацијата.

Формата и содржината на образецот на легитимацијата за рекреативен риболов и начинот на нејзиното издавање и продолжување го пропишува министерот.
Одговор: Не се прифаќа. Можноста за финансирање е дадена со самиот член и работите кои ги извршува. Не може да не се распределат финансиските средства соодветно и апослутно неприфатливо е најголемиот процент од средства да биде наменет за МРФ, без притоа да се наведе за што ќе се користат средствата. Воедно од понуденото решение во членот ќе бидат задоволни и корисниците на рибите, а и рекреативниот риболов, додека пак предлогот од заинтересираниот субјект се однесува само во корист на МРФ, што е неприфатливо.

Член 43

(издавање на државна дозвола)

Државната дозвола - годишна за сите рекреативни зони и рекреативни ревири во Република Северна Македонија се издава по претходно поднесено барање до министерството со употреба на средство за електронска идентификација преку Националниот портал за електронски услуги или преку посредник за административни услуги, согласно прописите од областа на електронското управување и електронските услуги.

Државната дозвола од став 1 на овој член се издава на баратели кои поседуваат важечка легитимација за рекреативен риболов за тековната година и имаат уплатено надоместок

Средствата остварени како надоместок за издавање на државната дозвола, се врши на следниов начин: 

· 70% во Буџетот на Република Северна Македонија и 

· 30% на сметка на Корисниците на рибите и другите водни организми за рекреативен риболов на територијата на општината каде што живее сопственикот на дозволата.

Образложение: Овде треба и мора да се дефинира како овие средства од 70% ќе се наменуваат и за што ќе се трошат. Истите треба и мора да бидат вратени на риболовците и на концесионерите на некој начин. Тоа се средства од рекреативните риболовци кои се за државата ситни, но може да бидат многу битни за подобрување на условите и рекреативниот риболов во земјава. Државата треба и мора најпосле да направи нешто конкретно, планирано и организирано, за најбројната популација на луѓе во земјава. 

Предлог Измена:

Предлагаме:

Во однос на распределба на процентите од Државната дозвола, предлагаме корекција во сметката на Корисниците на рибите и другите водни организми за рекреативен риболов на територијата на општината каде што живее сопственикот на дозволата, да следува 3 % и на  здружението каде рекреативниот риболовец претежно  риболови  во текот на една календарска година,а  согласно евиденцијата за уловена риба.

Одговор: Не се прифаќа. Средствата во износ од 70% од Буџетот на РСМ се распределуваат (се враќаат) на корисниците преку годишните програми за финансиска поддршка за порибување на риболовните води и дополнителна заштита на рибите на кој директно и индиректно е овозможено е корисниците на рибите и другите водни организми да добијат финансиска поддршка. Воедно, 30% од износот е веќе утврдено да се уплаќа на Корисниците на рибите и другите водни организми за рекреативен риболов на територијата на општината каде што живее сопственикот на дозволата. Предлогот 3% да се уплаќа на здружението каде претежно риболови не е воопшто применливо бидејќи не може тоа да се предвиди.
Член 44

(спортски риболов)

Натпревари во спортски риболов организира федерацијата на сите риболовни води по претходна согласност од корисниците на рибите и другите водни организми.

Спортски риболов може да се врши согласно правилата за вршење спортски риболов. 

Федерацијата е должна до Државниот инспекторат за земјоделство да достави годишен план на одржување на натпреварите најдоцна до 31 јануари за тековната година и известување најдоцна пет дена пред одржувањето на натпреварот за спортски риболов.

Обрзаложение:Подобро е ова известување да се достави до крајот на март од причина што до тогаш се дефинираат и календарите за меѓународните натпревари на кои учествуваат клубовите и репрезентативците. Календарите се прават откако ќе бидат дефинирани календарите за меѓународните натпреварувања.

Риболовните здруженија на риболовните води може да организираат риболовни дружења и манифестации поврзани со рекреативниот риболов по предходно доставено известување до министерството, Државниот инспекторат и корисникот најдоцна пет дена пред одржувањето на истите.

Предлог Измена:

Предлагаме: ( Подобро е ова известување да се достави до крајот на март од причина што до тогаш се дефинираат и календарите за меѓународните натпревари на кои учествуваат клубовите и репрезентативците. Календарите се прават откако ќе бидат дефинирани календарите за меѓународните натпреварувања ).

Одговор: Се Прифаќа. Нема пречка да биде до 31 март.

